
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

_____________________ 2011 թվականի N  _______-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 28‑Ի N 1059-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Համաձայն «Հիմնադրամների մասին» Հայաuտանի Հանրապետության օրենքի 10-րդ հոդվածի 4-րդ մասի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի հուլիսի 28-ի «Կենսաթոշակային համակարգի իրազեկման կենտրոն» հիմնադրամ հիմնադրելու մասին>> թիվ 1059-Ն որոշման (այսուհետ` որոշում) մեջ կատարել հետևյալ լրացումներն ու փոփոխությունները. 

1) որոշումը լրացնել հետևյալ բովանդակությամբ 2.1 կետով.

«2.1 «Կենսաթոշակային համակարգի իրազեկման կենտրոն» հիմնադրամի գործադիր տնօրեն նշանակել Արտակ Ղազարյանին (անձնագիր՝ AH 0258962, տրված 19.01.2007թ. 020-ի կողմից):»,
2) որոշման 4-րդ կետից հանել <<(գույքային ներդրման եղանակով)>> բառերը,
3) որոշմամբ հաստատվող հավելվածի 5-րդ կետը շարադրել հետևյալ խմբագրությամբ.
«5. Հիմնադրամի շահառուներն են` Հայաստանի Հանրապետությունը (ի դեմս Հայաստանի Հանրապետության կենսաթոշակային բարեփոխումների իրականացման բնագավառում գործող պետական կառավարման մարմինների), Հայաստանի Հանրապետությունում գործող տնտեսվարող սուբյեկտները, աշխատողները, ուսանողները, կենսաթոշակառուները:»,
4) որոշմամբ հաստատվող հավելվածի 26-րդ կետը, «մարմինը» բառից հետո լրացնել «9 (ինը) անդամներից կազմված» բառերով,
5) որոշմամբ հաստատվող հավելվածի 33-րդ կետից հանել «Ձայների հավասարության դեպքում խորհրդի նախագահի ձայնը վճռորոշ է:» բառերը,
6) որոշմամբ հաստատվող հավելվածի 37-րդ կետը լրացնել հետևյալ բովանդակությամբ նոր պարբերությամբ.
«Խորհրդի անդամների լիազորությունների դադարման դեպքում խորհրդի նոր անդամը ընտրվում է խորհրդի որոշմամբ` խորհրդի նախագահի, տնօրենի կամ խորհրդի անդամի առաջադրմամբ: Խորհրդի անդամի լիազորությունը դադարելու դեպքում նրա փոխարեն նոր անդամ ընտրվում է խորհրդի կողմից` խորհրդի անդամների ձայների մեծամասնությամբ՝ Հիմնադրամի տնօրենի ծանուցումն ստանալու օրվանից հետո` 30 օրվա ընթացքում: Եթե թեկնածուներից ոչ մեկը չի ստացել ընտրվելու համար ձայների անհրաժեշտ քանակ, ապա առավելագույն ձայներ ստացած երկու թեկնածուների միջև անցկացվում է կրկնակի քվեարկություն: Ընտրված է համարվում այն թեկնածուն, որը ստացել է ձայների առավելագույն քանակ, սակայն ոչ պակաս, քան խորհրդի անդամների ձայների կեսից ավելին: Եթե սույն կետով սահմանված կարգով թեկնածուներից որևէ մեկը չի ընտրվում, ապա խորհրդի անդամի ընտրությունները համարվում են չկայացած և խորհուրդը երկամսյա ժամկետում կազմակերպում է նոր ընտրություններ, կամ ընդունում է որոշում խորհրդի քանակական կազմի նվազեցման և սույն կանոնադրությունը փոփոխելու մասին:»:
[image: image1.wmf]2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

